
Dwar in-Narrattiva l-Ġdida għall-Ewropa
In-Narrattiva l-Ġdida għall-Ewropa kellha l-għan li tidentifika narrattiva ġdida u sħiħa għall-UE, li tirrappreżenta l-evo-
luzzjoni kostanti tal-kontinent u tiffoka fuq l-valuri ewlenin tal-Ewropa tal-libertà, tad-demokrazija, tad-dinjità umana, 
tal-ugwaljanza u tar-rispett lejn id-drittijiet tal-bniedem.

Aktar dwar l-Involviment Ċiviku
Iż-żgħażagħ minn madwar l-UE ngħaqdu flimkien biex jiddiskutu s-suġġetti li huma 
l-aktar għal qalbhom u ideat għall-futur tal-Ewropa. Huwa importanti għalihom li 
jkunu involuti fi kwistjonijiet politiċi u ċiviċi u li jipparteċipaw fl-elezzjonijiet. 
Id-diżinteress pubbliku jista’ jkun li ġej minn nuqqas ta’ informazzjoni, jew sentiment 
li l-politika hija inaċċessibbli għaż-żgħażagħ.

Matul il-konsultazzjonijiet, kien hemm enfasi primarja fuq l-involviment taż-żgħ-
ażagħ fi kwistjonijiet tal-UE u fuq kif tista’ tiżdied il-parteċipazzjoni fl-elezzjonijiet. 
Tema sinifikanti li tqajmet kienet is-sentiment ta’ distakk mis-sistemi politiċi u l-isti-
tuzzjonijiet li ma jagħtux kas iż-żgħażagħ. Kien hemm sentiment li l-UE hija “mbie-
għda wisq” u ma tilħaqx liż-żgħażagħ, speċjalment lil dawk f’żoni rurali peress li 
l-kampanji għandhom tendenza jiffukaw pjuttost fuq il-bliet kapitali nazzjonali 
u l-bliet il-kbar.

Kwistjoni ewlenija oħra kienet il-promozzjoni tal-għarfien dwar l-UE u l-istituzzjoni-
jiet tagħha peress li ż-żgħażagħ innotaw nuqqas ta’ informazzjoni u edukazzjoni 
dwar l-UE fis-sistemi edukattivi, li jista’ jissokta permezz ta’ rappurtar negattiv 
fil-midja. Sabiex ikun hemm promozzjoni tal-għarfien dwar l-UE tqieset il-ħtieġa ta’ 

riżorsi ta’ informazzjoni ċentrali għaż-żgħażagħ u biż-żgħażagħ, u ġie ssuġġerit li 
kieku kellhom jintużaw mezzi tal-midja, bħal YouTube, dan ikun metodu tajjeb 
għall-kondiviżjoni tal-informazzjoni. Barra minn hekk, ingħataw importanza l-formati 
li jipprovdu informazzjoni fattwali b’modi impenjattivi u aċċessibbli, bħal esperjenzi 
ta’ tagħlim immersivi.

B’mod ġenerali, il-kunċett li spikka mill-konsultazzjonijiet u r-rapporti tal-avveniment 
kien dak tal-unità fid-diversità, u filwaqt li ġiet meqjusa l-kwistjoni tal-identità 
Ewropea, ħafna nies qablu mal-kunċett ta’ ideat kondiviżi u xewqat kondiviżi għal 
koeżistenza paċifika u prosperità. Fl-aħħar mill-aħħar, iż-żgħażagħ jemmnu li l-iden-
tità Ewropea hija multidimensjonali u għandha tiġi ttrattata bħala tali sabiex ma 
tintilifx id-diversità kulturali fl-Ewropa.

L-infografika tiffoka fuq l-ideat li ħarġu mill-konsultazzjonijiet u mill-istatistika 
dwar uħud mis-suġġetti li ż-żgħażagħ jemmnu li l-UE għandha tipprijoritizza. 
Il-pass li jmiss huwa li jiġu esplorati l-ideat u li jiġu stimolati diskussjonijiet 
ibbażati fuq l-informazzjoni u l-mistoqsijiet ipprovduti.

